
D'Gemengenhaus ass am Hentgesbau, 1, rue André Hentges, L-7680 Waldbélleg.

D'Gemeng ass op

+ méindes bis freides vu 7:30 bis 12 Auer,

+ dénschdes méttes vun 13:30 bis 17 Auer,

« donneschdes méttes vun 13:30 bis 19 Auer.

Telefonsnummeren an E-Mail-Adressen:
Recette 83 72 87 23, recette@waldbillig.lu
Sekretariat 83 72 87 22, secretariat@waldbillig.lu
Populatioun 83 72 87 24, population@waldbillig.lu
Etat civil/Populatioun 83 72 87 21, gemeng@waldbillig.lu
Bauten 83 72 87 27, batisses@waldbillig.lu

Aktuell Informatiounen: www.waldbillig.lu
Fir iwwer sms2citizen aktuell wichteg Informatiounen op den Handy geschéckt

ze kréien, ka jiddweree sech um Internet bei deem heite Link aschreiwen:
www.sms2citizen.lu/Subscribe.aspx




Draimol d’Joer kénnt de Gemengebulletin
De FUUSS eraus, deen iwwer d'Gemeng an
Emgéigend informéiert. De FUUSS gétt un all
Boite an der Gemeng verdeelt.

Wien net (méi) an der Gemeng wunnt, dee kann
De FUUSS bestellen um Sekretariat vun der
Gemeng.

Wien interesséiert ass, um FUUSS
matzeschaffen, soll wgl. eng Mail schécken:
fuuss@waldbillig.lu

All Datumer an Informatiounen iwwer d’Ewechhuele vun den Déchete stinn um
Offallkalenner vun der Gemeng, deen am Dezember fir dat ganzt Joer drop
opgestallt an all Boite verdeelt gétt. Op der Gemeng kritt een eng Kopie dovun,
oder op www.waldbillig.lu

D’Poubellen an d’Biotonne ginn all Dénschdeg eidel gemaach.
+ D'Poubellé ginn et an de Gréisste 40 Liter, 60 Liter, 80 Liter,
120 Liter an 240 Liter.
+ Etkann een eng Biotonn vu 40 Liter oder 80 Liter kréien.
Den Deckel vun der Poubelle muss zou sinn, datt se eidel gemaach ka ginn.

Glas a Pabeier ka jiddwereen an extra Késchte sammelen. Déi kritt een op der
Gemeng, a si ginn all 14 Deeg eidel gemaach.

Blo Tuten: Eng Partie recyclabel Verpakunge gi mat de bloen Tute vun der
Valorlux all 14 Deeg virun all Haus agesammelt.
Informatiounen: http://valorlux.lu

D'Superdreckskéscht fiert reegelméisseg duerch d'Gemeng, fir toxesch
Décheten ze sammelen. D'Informatiounen doriwwer stinn um Kalenner an op
www.sdk.lu

De Kalenner gétt och un, wéini aalt Gezei gesammelt gétt.

Fir Schrott an elektresch Apparate kann een op der Gemeng froen, datt se
ewechgeholl ginn.

Fir Gaardenoffall gétt et en Dépot bei Waldbélleg, nieft der Strooss, déi
laanscht d'Schoul op de Freckeisen eropgeet.

Recyclingcenter Jonglénster: Fir den Acces kritt ee vun der Gemeng eng
Kaart geschéckt. Den Center ass zu Jonglénster, beim Rondpoint uewe bei
den Antennen. Et kann een do Décheten aus dem privaten Haushalt oflueden,
é. a. Sperrmull, Kartonen, Stépp, Holz, all Zorte Plastik (zortéiert no de
Plastiknummeren 1 fir PET, 5 fir PP, 6 fir PS), Sondermdill.

Informatiounen op www.rcjunglinster.lu

Sain Offall richteg entsuergen - dobai hélleft déi nei App Main Offall -
Meng Ressourcen. Den digitalen Offallkalenner do drop erénnert een drun,
seng Poubelle mat Zait virun d'Dier ze stellen. Eng interaktiv Kaart weist all
Sammelplazen am Land.

Déi App gétt et op véier
Sproochen; si ka gratis am
AppStore oder bei GooglePlay
erofgeluede ginn.

Soss all Informatiounen ginn et
op www.emwelt.lu




BLESSEIERTEN DEIEREN?

WAT MAACHE MAT DOUDEGEN ODER

Opgepasst!

Blesséiert Déiere si geféierlech! Och den eegenen Hond oder déi eege Kaz.
Sech protegéieren ass wichteg! Blesséiert oder doudeg wéll Déieren a friem
Hausdéieren daerf een op kee Fall ouni Handschen upaken!

Blesséiert Déieren

Hausdéieren: De Vétérinaire consultéieren, bei eis an der Gemeng de
Cabinet vétérinaire Christnach, Um Bierg 2, 7641 Chréschtnech,
Tel: 26 87 06 03.

Et ginn Urgencé fir kleng Déieren, fir Paerd a fir Véi, déi fénnt een op
www.collegeveterinaire.lu

WEéIl Déieren: Blesséiert wéll Déieren daerf een a kengem Fall mat heem
huelen. Et kann een uruffen bei der Fleegestatioun fir wéll Déieren zu
Diddeleng op der Nummer 26 51 39 90. Mat hirem Accord kann een en Déier
an de regionalen Drop-off ginn, zu Jonglénster am Centre d'incendie et de
secours, 1, rue Emile Nilles.

Informatiounen: www.centredesoins.lu



Doudeg Déieren

Kleng wéll Déieren dobaussen soll ee leie loossen, ausser et ass eppes
louche oder geféierlech, oder et si grouss Déieren: Da soll een de Fierschter
kontaktéieren, bei eis de Joe Mensen op der Nummer 621 20 21 35 oder um
E-Mail joe.mensen@anf.etat.lu, oder d’Police um 113. Dat zielt och, wann een
der op der Strooss oder op sengem Terrain fénnt.

En doudege Fuuss sollt een dem Fierschter oder um Telefon 478-5 65 22
mellen. E gétt dann ofgeholl an énnersicht.

Eventuell kann een de Kadaver an engem Centre de ramassage ofginn, wou
een awer virdru muss e RV froen. Bei eis an der Géigend:

*  zu Beefort vu méindes bis freides vun 8:00 bis 16:30.
Virdrun den Har Marc Hoffmann uruffen um 621 20 21 27 oder
um 247-5 67 60.

* zu lechternach vu méindes bis freides vun 8 bis 15:30.
Virdrun den Har Tom Muller uruffen um 621 20 21 37.

« zu Tandel vu méindes bis freides vun 8 bis 16:30.
Virdrun den Har Jo André uruffen um 621 20 21 00 oder um 247-5 67 72.

Doudeg Hausdéieren, also haaptsachlech Hénn a Kazen, kann ee beim
Vétérinaire ofginn. Kleng Déiere wéi z. B. Kaze kann ee bei sech vergruewen,
wann een eng Autorisatioun vun der Vétérinairesinspektioun freet a kritt (an se
esou laang an d'Déifkilltru leet).

Adress: Division de l'inspection vétérinaire,

7b, rue Thomas Edison, L-1445 Strassen, Tel.: 247-8 25 39,

Postadress: B.P. 1403, L-1014 Luxembourg, Fax: 40 75 45.



MOBILITEIT

Buslinnen - Horairen op www.mobiliteit.lu. Hei stinn och d'Moficatioune vun
den Trajeten, déi néideg ginn, wa Stroosse gespaart sinn.

D’Buslinn 107 Beefort-Létzebuerg halt zu Waldbélleg an zu Chréschtnech.
Si fiert iwwer Jonglénster op de Kierchbierg, bei den Tram. Si fiert an der Woch
eemol d’'Stonn vu moies 6 bis owes hallwer 11, sonndes zweemol.

De Bus 108 fiert wiertes e puermol vum Méllerdall déi eng Sait op de Grondhaff
an déi aner Sait op d'Schanz (Altréier).

De Bus 404 fiert e puer Mol den Dag vun Haler, Waldbélleg a Chréschtnech
iwwer d'Fiels, Noumer, Glabech a Miesdref op Miersch, an erém hannescht.

De Bus 414 fiert wiertes, moies eemol d'Stonn a soss all zwou Stonnen, vu
Waldbélleg a Chréschtnech op Beefort an lechternach; deen anere Wee fiert en
an d'Fiels.

De Bus 416 fiert wiertes moies, méttes an owes vu Chréschtnech a Waldbélleg
iwwer Konsdref op lechternach, déi aner Sait iwwer d'Fiels a Féschbech op
Miersch.

De Bus 470 fiert wiertes all Stonn, sonndes e puermol, vum Méllerdall, vu
Waldbélleg a Chréschtnech op Konsdref an op d'Schanz (Altréier).

De Bus 504 fiert wiertes all Stonn, a sonndes e puermol, vun Haler, Waldbélleg
a Chréschtnech iwwer d'Fiels, Miedernach a Steeén op Ettelbréck.

De Bus 848 fiert moies ganz fréi, méttes an owes vun Haler, Waldbélleg a
Chréschtnech iwwer d'Fiels, Miedernach a Cruuchten op Colmar, an déi aner
Sait iwwer Beefort a Baerdref op lechternach.

D'Bussen 104, 415, 417, 424 a 514 si fir de Schoultransport reservéiert.




DE BUMMELBUS

De Bummelbus ass en Transportservice op Demande vum Forum pour
I'emploi, vun deem d’Awunner aus verschiddene Gemenge kénne profitéieren,
dorénner och déi vu Waldbélleg.

De Bummelbus féiert lech op Rendez-vous an d’Emgéigend a bréngt lech heem.
Je no Distanz kascht dat 2 bis 6,5 Euro fir ee Wee, fir Kanner 1,5 bis 6 Euro.
De Bummelbus fiert an der Woch vu 6:30 bis 21:15, samsdes bis 17:15.

De Rendez-vous muss 24 Stonnen am Viraus gebucht ginn,
um Telefon 26 80 35 80 vun 8 bis 18 Auer vu méindes bis freides,
oder iwwer E-Mail: bummelbus@fpe.lu

R Et gétt och eng Bummelbus-App, mat dar ee ka
spontan eng Faart buchen.

De Bummelbus ass nométtes meeschtens
Vos trajets en un clic. ausgebucht, wann d'Schoulkanner an hir
‘;‘,;;°B':f;,*,';;}g:‘;?"e Fraizaitaktivitéite gefouert ginn. Faarten déi Z&it sinn
dacks net méiglech an et muss ee flexibel sinn.

DEN NIGHTRIDER

Den Nightrider fiert am ganze Land, freides a samschdes vun 18 Auer bis den
anere Moien um 5 Auer. Et bucht een den Nightrider am Viraus, ewéi en Taxi.

Fir d'Bierger an der Gemeng Waldbélleg zielen déi
heite Virdeeler, wa si sech en Nightrider-Abo op der moving people,
Gemeng kafen: movig e

Abo fir Jugendlecher bis 25 Joer (inklusiv): 25 Euro
fir all Faarte pro Joer;

Abo fir Erwuessener: 100 Euro fir bis zu 12 Faarte
pro Joer (en Aller-retour zielt als 1 Faart).




TOURISSEM

Am Touristcenter Heringer Millen am Méllerdall ginn et Kaarte fir
Wanderweeér ze kafen an och regional Produkter. Et kritt ee Wandermaterial
ze lounen, et kann ee sech Picknickkierf bestellen, oder esouguer lessrucksack,
mat regionale Produkter.

Adress:

Touristcenter Heringer Millen

1, rue des Moulins

L-6245 Mullerthal

Tel.: 00352 87 89 88
touristcenter@mullerthal-millen.lu
www.mullerthal-millen.lu

Den Touristcenter op der Heringer Millen ass op vun 9:30 bis 16:30,
déi heiten Deeg:

vum 4. Januar bis den 10. Abréll 2022: dénschdes bis samschdes;

vum 11. Abréll bis den 31. Mee 2022: méttwochs bis sonndes;

vum 1. Juni bis den 18. September 2022: all Dag;

vum 19. September bis den 1. November 2022: méttwochs bis sonndes;
vum 2. November bis den 23. Dezember 2022: dénschdes bis samschdes.

Vum 24. Dezember 2022 bis den 2. Januar 2023 ass zou.

Aktuell Informatiounen iwwer den Zoustand vun deene Wanderweeér
stinn um Site:

www.mullerthal-trail.lu/actualité-des-chemins

Informatiounen iwwer déi schéinste Plazen an der Gemeng stinn och op
Facebook um Site vun der Gemeng Waldbélleg a gi reegelméisseg aktualiséiert.







CARTE D’IDENTITE

Op der Gemeng freet een, fir eng nei Carte d'identité ze maachen. D'Taxe de
chancellerie fir d'Gemeng beleeft sech op 5 Euro. Den Tarif fir de Staat ass

14 Euro, fir déi Kaarten déi 10 Joer gulteg sinn (wann ee méi wéi 15 Joer al ass),
10 Euro fir d'ldentitéitskaarten, déi 5 Joer gilteg sinn (fir Kanner téscht 4 a

15 Joer) a 5 Euro fir déi Kaarten déi 2 Joer gulteg sinn (fir Kanner énner 4 Joer).

Dése Betrag kann op der Gemeng bei der Demande mat Digicash
bezuelt ginn. Et ass och méiglech, en am Viraus un de Centre

des technologies de I'Etat ze iwwerweisen, per Virement op de

Kont CCPL LU44 1111 7028 7715 0000, TS-CE CTIE, Cartes d'identités,
Luxembourg. De Beleg vun der Iwwerweisung muss ee mat op d'Gemeng
bréngen.

D'Foto gétt op der Gemeng gemaach. Déi al Kaart muss ee matbréngen; ass se
verluer gaang oder geklaut ginn, brauch een eng Attestatioun vun der Police.

Vu 15 Joer un ass eng Carte d'identité obligatoresch. Kanner énner 15 kénnen

eng kréien. D'Eltere mussen a béide Fall d'Demande maachen.

Den Délai ass 10 Schaffdeeg.




Och de Pass kann op der Gemeng ugefrot ginn. En ass 5 Joer gulteg. Bei
Kanner bis 4 Joer ass e just 2 Joer gllteg.

Och hei gétt d'Foto op der Gemeng gemaach. Den ale Pass muss ee
matbréngen. Ass e verluer gaang oder geklaut ginn, brauch een eng
Attestatioun vun der Police.

Kaschten:

« 5 Euro Taxe sinn un d'Gemeng ze bezuelen.

+  Fir de Staat si 50 Euro ze bezuele fir e Pass. Beim Pass fir Kanner énner
4 Joer sinn et 30 Euro. Dése Betrag ass am Viraus ze bezuelen, per
Virement op de Kont CCPL LU46 1111 1298 0014 0000 vum Bureau des
passeports. De Beleeg vum Paiement muss ee mat op d'Gemeng bréngen.

Et dauert siwe Schaffdeeg, bis de Pass op der Gemeng kann ofgeholl ginn.

Et kann een de Pass och direkt ufroe beim

Bureau des passeports, visa et législations
6, rue de 'Ancien Athénée

L-1144 Luxembourg

Tel.: 247-8 83 00

D’Foto gétt dann um Passbiro gemaach.

Et gétt eng Procédure d'urgence, wann et presséiert; dat kascht dann 150 Euro.




BRAUCHT DIR HELLEF?

Urgence

* Accidenter ouni Blesséierter: Telefon 113, Police
* Accidenter mat Blesséierten: Telefon 112, Ambulanz
«  www.112.lu: Spideeler an Apdikten, déi Garde hunn

Police

Fir dGemeng Waldbélleg ass de Commissariat lechternach zoustanneg:

2, rue du Pont, L-6471 Echternach
Postadress:

B.P.47, L-6401 Echternach

Tel.: 244 72 10 00

Et kann een natierlech och iwwer den Online-Guichet
vun der Police fueren, bei guichet.public.lu énner
Services en ligne.

Medizinesch Servicer, Héllef doheem

Maison médicale du Nord, 110, avenue Lucien Salentiny, Ettelbruck:

Do ass en Dokter, an der Woch vun owes 20 Auer bis Hallefnuecht, de Weekend
an d'Feierdeeg vun 8 Auer moies bis Hallefnuecht. Et dierfe just Patienten
dohinner, déi kee Covid hunn, alleng kommen an eng Mask opdinn.

No Hallefnuecht muss een den 112 uruffen, déi den Dokter an der
Maison médicale kontaktéieren, dee sech da beim Patient mellt.

Dispensaire an der Fiels, 29, chemin J. A. Zinnen, Larochette.
De BUro ass besat vu méindes bis freides téschent 7:30 a 16:30.

Telefon: 40 20 80 34 00.

+  Bluttanalyse vu méindes bis freides moies téschend 7 an 11 Auer;
+ Sprétzen a Verbann op Rendez-vous;
+  Organisatioun vu Fleeg doheem.

Defibrillateur
En Defibrillateur hankt:

zu Waldbélleg: virun der Gemeng

a virum Pompjeesbau;

zu Chréschtnech: virun der Kierch

nieft dem Busarrét;

zu Haler: virun der Schoul vum

Precl\(jlc"ei; dall: virum Restaurant R

am Méllerdall: virum Restauran S n
- i 2 & L

Heringer Millen. .

Am Fall vun engem Haerzstéllstand ass

séier Héllef immens wichteg. Et soll een do fir d’éischt den 112 ruffen, dann
d’Haerz 120 Mol pro Minutt masséieren a wa méiglech en Defibrillateur
asetzen. Deem sai Gebrauch ass um Apparat beschriwwen a ganz einfach.

Sozial Héllef

+  Office social, 6, rue de Medernach, L-7919 Larochette (Op der Gare).
Et ass op méindes bis freides vun 8:30 bis 16:30.
Telefon: 26 87 00 23.

Problemer mat der Noperschaft

+ Service de médiation sociale. Dése Service ass gratis.
Telefon: 80 02 38 83.




HEINZELMANNERCHER

Eeler Bierger vu 60 Joer un aus der Gemeng Waldbélleg kénne vum Service
D'Heinzelmannercher vum CIGR (Centre d'initiative et de gestion régional)
Méllerdall profitéieren.

Op Rendez-vous ginn do Aarbechten doheem erleedegt, zu engem
génschtegen Tarif: 14 Euro d'Stonn pro Heinzelmannchen plus 4 Euro pro
Maschinn.

Déi heiten Aarbechte kénne gemaach ginn:

+ kleng Reparaturen ewéi Rollluede flécken, Schlasser ersetzen, verstoppte
Kanalréier opmaachen, e Krunn flécken,

+  Wiss méien, Uebstbeem schneiden, Hecke schneiden,

+ op d'Haus oppassen,

+  Schnéi schéppen, Blieder ewechraumen,

+ e Graf an d'Rei setzen ...

Telefon: 28 80 80, E-Mail: mellerdall@cig.lu

SERVICE AUX CITOYENS

Och de Service aux citoyens vum Forum pour I'emploi ka geruff ginn, fir Schnéi
ze schéppen um Trottoir a ronderém d’Haus.

Tarif: 26 Euro pro Hallefstonn fir d'Ekipp, 0,52 Euro fir all Kilometer vum Trajet.
Telefon: 80 48 85-1.

Auerzaiten: vu méindes bis freides, vun 8 Auer moies bis méttes hallwer 5,
feierdeegs ass zou.



CLUB SENIOR AN DER LOUPESCHT

De Club Senior, mat Sétz zu Beidler an der aler Schoul, bitt mat engem
variéierte Programm eng Plaz un, wou d'Matbierger aus der Regioun, déi
50 Joer a méi hunn sech kénne begéinen a bei Aktivitéite matmaachen.
De Club Senior huet de speziellen Optrag, fir den intergenerationellen
Austausch ze férderen.

Duerch d’Zesummenaarbecht mat de Gemenge Bech, Betzder, Konsdréf,
Jonglénster a Waldbélleg huet de Club Senior e regionale Charakter an
énnerstétzt den Zesummenhalt vun de Bierger aus der Regioun.

D'Aktivitéite gi bekannt gemaach duerch eng Brochure, déi reegelméisseg un all
Haushalt verdeelt gétt.

Kontakt:

+  E-Mail: club-loupescht@croix-rouge.lu
Adress: 2, rue de I'Ecole zu Beideler,
Telefon 27 55-33 95.

De Buro ass wiertes op vun 9 bis 13 Auer.




MAISON RELAIS A SCHOUL

D'Primarschoul, also d'Cyclen 2, 3 a 4 vun der Grondschoul, ass am Schoul- a
Sportzenter Michel Rodange baussent Waldbélleg, de Préscolaire fénnt een am
Zentrum vu Waldbélleg bei der Gemeng an de Précoce ass zu Haler.

D'Maison relais ass am Zenter Michel Rodange an hélt Kanner vun 18 Méint un
op a fonctionnéiert 50 Wochen am Joer, vu 6:45 bis 18:30.

Et gétt do fir d'Kanner gekacht. Et gi vill Aktivitéiten ugebueden an och vu
méindes bis freides e Cader vun enger Stonn geschaf, datt d’Kanner hir
Hausaufgabe kénne maachen.

Déi kleng Kanner, déi nach net an d'Schoul ginn, kénne ganz Deeg an d'Maison
relais kommen, oder just pro Plage. D'Maison relais assuréiert den Transport
vun de Kanner, déi bei hinnen ageschriwwe sinn, fir an de Precoce.

Telefon: 87 88 46 40,
E-Mail: maisonrelais.waldbillig@ecole.lu

All Informatiounen iwwer d’'Maison relais an d'Grondschoul stinn am
Schoulbuet, dee virun all Schoulufank am August un d’Eltere verschéckt gétt an
um Site www.waldbillig.lu steet.

SCHOULTRANSPORT

Déi vill Autoe bei de Schoulen sinn e Risiko fir d’'Sécherheet vun de Kanner an
d’Pénktlechkeet vum Schoultransport.

Dofir biet d'Gemeng d’Elteren, datt se hir Kanner mam Bus an d'Schoul
schécken.




SERVICE KRANK KANNER

De Service Krank Kanner Doheem bitt eng individuell Betreiung vu kranke
Kanner doheem un. Dés Déngschtleeschtung erméiglecht den Elteren, schaffen
ze goen, an hire Kanner, doheem an dar gewinnter Emgéigend kénne gesond
ze ginn. Ufroe vun Elteren, déi elengerzéiend sinn, gi prioritar behandelt.

D'Tariffer fir d'Betreiungen stinn op der Internetsait vu Femmes en Détresse
a.s.b.l. énnert der Rubrik Service Krank Kanner Doheem.

Als Basis fir d'Berechnung vun dem individuellen Tarif gétt sech um
besteierbaren Akommes vum Haushalt orientéiert. Fir d'Gardé bei
elengerzéiende Famille gétt en Certificat de résidence élargi gefrot.

D'Onkaschte fir de Parking an d'Frais de Route vun der Betreierin ginn
zousatzlech verrechent: eng hallef Stonn Frais de Route fir den Territoire vun
der Stad Létzebuerg, eng ganz Stonn Frais de Route fir all aner Gemenge vum
Grand-Duché.

D'Betreiunge kénnen téschent 7 an 19 Auer
gemaach ginn. D'Betreiungszait pro Dag duerf
net méi laang wéi néng a net méi kuerz weéi véier
Stonne sinn.

Vum zweete Betreiungsdag un kann een Zertifikat
vum Dokter gefrot ginn.

All d'Mataarbechterinne vum Service hunn eng
Ausbildung am sozio-familiare Beraich an huele
reegelméisseg un interne Formatiounen deel, déi
vum Service organiséiert ginn.

Fir weider Informatiounen: Telefon 48 07 79, vu méindes bis donneschdes vu
7 bis 12 Auer a vu 14 bis 18 Auer, freides vu 7 bis 12 Auer.

Fir d'Organisatioun vun de Gardé méi einfach ze maachen, kann am Viraus eng
Fiche d'inscription ausgeféllt ginn. Dat geet online: https://skkd.lu/inscription







DE BICHERBUS AN D’BICHERSAIL

De Bicherbus fiert duerch d'ganzt Land a kénnt reegelméisseg donneschdes
bei d'Michel-Rodange-Schoul zu Waldbélleg. E steet do um Arrét vum
Schoulbus vun 10:50 bis 11:20.

13. Januar
3. Februar
3. Maerz
24. Maerz
21. Abréll
12. Mee
9. Juni

30. Juni

21. Juli

D’'Datumer vum Hierscht ginn am Summer fixéiert.

Dir kénnt lech op der Plaz aschreiwen, fir Bicher ze léinen.

Virun der Gemeng steet d'Bichersail. Si huet d’Form vun enger Telefonskabinn.
Jiddwereen dierf sech zu jiddwer Zait e Buch oder Bicher eraushuelen a

mat heem huelen. Dat kascht naischt. Et kann een d'Bicher halen oder se
hanneschtbréngen.

Jiddwereen dierf och Bicher drastellen, esou laang Plaz ass. Et solle

wannechglift just Bicher a guddem Zoustand, an d’Inhalter manéierlech an net
extremistesch sinn.

VERLUER A FONNT

Informatiounen an der Gemeng um Telefon 83 72 87 22




ASSOCIATIOUNEN A VERAINER

Aeromodelliste Chréstnech (AMC).

Treffpunkt Aéroport F. Mehlen am Vugelsboesch bei Chréstnech,
wann d'Wieder gutt ass.
Kontakt: Pol Mehlen, Telefon 87 90 17 oder 621 21 91 29.

Badminton Regioun Méllerdall.

Fir Kanner, Jugendlech an Erwuessener, déi Badminton als Kompetitiouns-
oder Hobbysport wélle spillen, aus de Gemengen Arenzdall, Béertref, Beefort,
Féschbech, Fiels, Hiefenech, Konsdref, Noumer a Waldbélleg.

Kontakt: Luc Schmidt, Telefon 691 82 15 92.

E-Mail: badmellerdall@gmail.com

Internet: www.badmintonregiounmellerdall.lu

Chorale Sainte Cécile Christnach.

Kontakt: Charles Bernard, Telefon 87 90 48.

Club des Jeunes Chréschtnech.

Fir déi Jonk téscht 15 a 35 Joer aus der Gemeng Waldbélleg.
Treffpunkt: 7, Fielserstrooss, Chréschtnech.
Kontakt: Facebook, oder E-Mail cdj.christnach@gmail.com

Elterevertrieder Waldbélleg.

Fir d’Eltere vun de Kanner aus der Waldbélleger Grondschoul.
Kontakt: Nathalie Chevalier, E-Mail: nath_chev@yahoo.com

Emmer fit.
Gymnastikcoursé fir Dammen, méindes owes um 19:30 Auer an der Sportshal

zu Waldbélleg.
Kontakt: Alice Greischer, E-Mail: greischa@pt.lu




FC Olympia Chréschtnech-Waldbéllig.

Fussballsekippen an de Kategorien Bambinis, Pupilles, Poussins, Minimes,
Cadets an, bei de Senioren, eng Dammenekipp an zwou Mannerekippen.
Kontakt: Tom Meyers, Telefon 691 34 72 91, E-Mail: meyerstom@gmail.com
Frae Chréschtnech.

Kontakt: Andrée Henx-Greischer, E-Mail: andree.henx-greischer@waldbillig.lu
Frénn vun de Pompjeeé Gemeng Waldbélleg.

Kontakt: Jonathan Thill, President, Telefon 691 66 98 42,

E-Mail: thilljonathan@yahoo.de

oder Frank Diederich, Vizepresident, Telefon 691 82 29 97,

E-Mail: diederichfraenk@gmail.com

Haler Leit.

Fir d’Awunner vun Haler an hier Frénn.
Kontakt: Gaby Larry-Weydert, Telefon 83 66 04, E-Mail: larrygab@pt.lu

Jonk & Al Waldbélleg.

Kontakt: Willy Smit, President, Telefon 87 83 28, E-Mail: smitgl@pt.lu
oder Henriette Baden, Sekretarin, Telefon 621 38 49 76.

Méllerdaller Mannerchouer.

Fir all Haren, déi wélle matsangen, bei kierchlechen a profane Lidder.
Kontakt: Claude Hansen, President, Telefon 661 72 13 13,

E-Mail: claude.hansen@education.lu

Sang mat Waldbélleg-Haler.

Gemeéschte Chouer. Kontakt: Danielle Baden, Telefon 83 75 05.




Société préhistorique luxembourgeoise.

Fir all Leit, déi sech fir d'Virgeschicht interesséieren. Siege: Waldbélleg.
D'Société préhistorique huet hir Bibliothéik zu Waldbélleg an der Sportshal.
Wien déi wéllt kucke goen, soll d'Sekretarin Marie-Paule Wagener um
E-Mail wmarie@pt.lu kontaktéieren.

Uergelfrénn Waldbélleg.

Entretien vun der Waldbélleger Kierchenuergel an Organisatioun vu Concerten
an der Waldbélleger Kierch.
Kontakt: Henry Wickens, Telefon 621 45 32 52, E-Mail: tortoise@vo.lu

Waldbélleger Musek.
Kontakt: Annik Reinert, Presidentin, Telefon 661 91 64 85,

E-Mail: annikreinert@gmail.com
Internet: www.waldbelleger-musek.lu




